
Os contos tradicionais
ofrecen sempre a posibi-
lidade de imaxinar mun-

dos fantásticos nos que a irreali-
dade pode amosar retallos de
comportamentos idí-
licos nuns casos e
máis ca reprobables
noutros. Mesmo rei-
terando actitudes de-
testables, os persona-
xes soen saír, a miú-
do, airosos de situa-
cións negativas o que
aos ollos dos lectores
resulta sempre agra-
dable, sobre todo, se
os que triunfan son os
bos.

O conto popular bér-
ber adaptado por Lui-
sa Morandeira e que
leva por título o nome
da protagonista, Zal-
gum, é un exemplo des-
te tipo de literatura á
que se acaba de aludir e
a mostra dun universo,
se cadra, lonxano para
nós, no que determina-
dos valores humanos co-
bran unha significación quizais
aterradora ou quizais lóxica, pe-
ro que en calquera caso non dei-
xará indiferente ao receptor sexa
este mozo ou adulto, porque é
innegable a dobre interpretación
e o dobre destinatario da histo-
ria. Unha historia cargada de
simbolismo e na que as persoas

adoi-
tan un ou
outro compor-
tamento segundo lles dita a dig-
nidade, a súa condición de ser
humano ou o rango outorgado a
cada un.

A xustiza divina premia os bos e
castiga os malos e os animais, nes-
te caso animados e con caracterís-
ticas similares ás dos humanos,
exercen de intermediarios en mo-
mentos clave e posibilitan que a
historia e as vidas dos persona-
xes tomen un rumbo ou outro.

Zalgum é unha moza de longos
cabelos vermellos sobre a que
seu irmán puxo os ollos para ca-
sar. A idea non agrada aos pais,
pero como o desexo de ver con
parella ao fillo é máis forte, co-
mezan cos preparativos do casa-
mento. Cando a rapaza coñece a
identidade da fututa cuñada es-
cóndese nunha cova apartada
do bosque, rexeita aos seus pais
e maldí o seu irmán a vivir cun-
ha espiña cravada no xeonllo
que lle producirá grandes dores.
Co paso do tempo Zalgum casa
cun aposto príncipe, ten fillos e
vive feliz tras terlle revelado ao
seu home o seu pasado e os in-
tentos por liberar das fortes do-
res ao desagradecido irmán.

Ao final o Ben vence ao Mal e
aquelas boas accións realizadas
pola moza repercuten positiva-

mente na súa felicidade futura!
Todo un ensino para pequenos e
maiores!

MORANDEIRA, Luísa e
CARVALHO, Bernardo, Zalgum,
OQO Editora, Pontevedra 2007,
80 páxinas.

Éo primeiro de novembro e
Remoldiño, o caracol pro-
tagonista da historia de Xo-

án R. Cuba, érguese moi cedo
para coller o coche
de liña que o levará á
feira de Santos de
Monterroso. Ao che-
gar, e topar o seu
amigo D. Rolando
percorren a feira e
aprecian todos os
produtos que alí hai;
coitelos, sachos, cas-
tañas, ovellas ou ca-
balos. Tras o paseo
chega a hora do xan-
tar onde non falta o
viño e o churrasco e,
finalmente, logo dun-
ha produtiva xornada
a volta á casa.

Trátase esta dunha his-
toria sinxela onde o au-
tor recorre de volta ao
personaxe que xa em-
pregara en O caracol Remol-
diño e que lle valera o premio
Lecturas Galix en 2005. Mais é
tamén un relato elaborado e na-
rrado dende composición poéti-
cas que, artelladas en estrofas de
catro versos con rima, dotan ao
conxunto dunha cadencia ou
dun ritmo moi particular carac-
terizado pola súa lentitude, se ca-
dra acorde coa condición do
protagonista, mais tamén acorde
con algunhas das sensacións dun
día de feira, entre as cales cóm-
pre salientar o esgotamento pro-

voca-
do pola

hora de er-
guerse e o feito

de estar a camiñar todo o día, e
que fai que o deambular sexa ao
final case monótono e desgana-
do; e á beira desta lentitude ató-
panse tamén fragmentos máis
dinámicos onde se advirte o es-
tado de excitación do protago-

nista ante a súa primeira visita á
feira de Monterroso.

No texto, que se presenta acom-
pañado das ilustracións de Óscar

Villar onde acadan especial
protagonismo as formas
esaxeradas e despropor-
cionadas e que obvian as
cores rechamantes, destaca
o comportamento tan na-
tural dos personaxes e a
sensación de verosimilitu-
de conseguida ao crear
unha serie de relacións,
que xa se advirten consoli-
dadas na lectura, que
amosan a perfecta harmo-
nía entre animais e perso-
as que viven xuntos e se
comunican. Un trazo este
da literatura popular que
tanto ten interesado ao
autor, como acreditan os
libros e colaboracións por
el asinados froito dun
completo traballo de reco-
llida visible por exemplo

na colección “Cabalo Buli-
gán” de edicións Xerais, e á

que segue aquí vinculado tanto
polo tema elixido, como pola es-
trutura, os recursos e os protago-
nistas, aínda que desta volta es-
queza o traballo como compila-
dor de historias anónimas e orais
e resulte o creador coñecido
dunha historia escrita.

CUBA, Xoán R., Remoldiño vai á
feira (Ilustr. Óscar Villán), Ed.
Xerais, Vigo, 2007, 30 páxinas.

Sensación verosímil
Con trazos populares

Paula Fernández

Na vitoria do Ben

María Navarro

Con esta novela Ramiro
Fonte pecha a triloxía Vida
de infancia, que o autor de-
cidiu emprender para re-
construír os ecos de Ponte-
deume de finais dos
anos 60. Se nos dous
primeiros volumes
primaba a vida fa-
miliar e o ámbito da
escola, nesta terceira
entrega alumean no
foco argumental as
voces da colectivida-
de. O límpido enga-

do desta serie é o espazo mí-
nimo dunha vila, un tempo
gris e un cento de figuras in-
esquecibles, merecedoras de
pasar á historia literaria e

asumir a represen-
tatividade da raza
humana. Como un
retratista, o autor
arma una novela de
vivos mortos e de
mortos vivos, unha
obra que mestura li-
rismo, oralidade e
técnica teatral.

ANDEL DE NOVIDADES
M. Blanco Rivas

A noite d’0 Risón
Gonzalo Moure

Edicións Xerais. 96 páxinas

As pontes no ceo
Ramiro Fonte

Edicións Xerais. 563 páxinas

Hai corenta anos, nun
bar de pescadores dunha vi-
la da costa do Cantábrico,
nunha noite de treboada co-
ma non se lembra
outra, mariñeiros
atrapados polo tem-
poral e varias perso-
naxes misteriosas,
comezan a contar
historias sobre tor-
mentas, naufraxios e
mortos. Xunto a
eles, o protagonista

pasará unha noite inesque-
cible, na que as súas lem-
branzas se mesturarán cos
relatos escoitados en boca

dos mariñeiros. O
volume, nunha coi-
dada edición, está
ilustrado por Pere
Ginard, especialista
no debuxo de ani-
mais, faceta que
aprendeu durante
os moitos anos que
pasou en África.

Derrotas con raíces
Modesto Fraga

Edicións Sotelo Blanco. 109 páxinas

O autor reivindica nesta
obra a súa valía como poeta
intimista, pero sen deixar de
lado as súas inquedanzas so-
ciais. O primeiro
apartado é reiterati-
vo na súa obra, pois
Modesto Fraga gos-
ta dos temas amoro-
sos e intimistas, on-
de afirma sentirse
máis cómodo. Pero
o máis novidoso de
Derrotas con raíces

está, sen dúbida, na estrutu-
ra, pois o volume está divi-
dido en seis epígrafes que
abranguen diversas temáti-

cas e que se resu-
men nas dúas ante-
riores: a pesía inti-
mista e a combativa.
Nesta última trata
temas tan impor-
tantes como a labor
realizada por Caste-
lao ou Alexandre
Bóveda.

Os pequenos barbanzóns
Carreiro e Carreiro

Editorial Toxosoutos. 32 páxinas

Nesta nova colección
baseada no cómic Os Bar-
banzóns, son agora os máis
novos e cativos do castro de
Baroña, Bal, Son, Minu e o
oso Banza, e os seus
amigos doutros cas-
tros, como Duna de
Porto Baixo e Mani-
cho Cativo, de Nei-
xón, os que se vexan
envoltos en variados
e diferentes perigos,
fazañas e intrigas,
que os levarán a nu-

merosos aventuras. Neste
primeiro número titulado
“O ladrón de mel”, os cati-
vos terán que solucionar a
desaparición das colmeas

dos tíos de Manicho
Cativo. Unha enxe-
ñosa trampa e a for-
te chuvia axudarán
a resolver o misterio
que se cerne sobre
as colmeas do castro
de Neixón, coa cap-
tura dos culpables
de tal enredo.


